
	1. ՀՀ արդարադատության նախարարություն

	/10.1.3/9560-2025

	Ի պատասխան Ձեր՝ 2025 թվականի մարտի 3-ի թիվ 01/17․1/1741-2025 գրության՝ հայտնում եմ, որ Արդարադատության նախարարությունն ուսումնասիրել է կից ներկայացված` «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ առկա են հետևյալ դիտարկումները.
          1. Նախագծի նախաբանում որպես լիազորող նորմեր նշված են «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 8-րդ կետը, 123-րդ հոդվածի 2-րդ մասը և 150-րդ հոդվածի 1.1-ին մասը: Այս կապակցությամբ հարկ է նշել, որ նշված օրենքը 123-րդ և 150-րդ հոդվածներ չի պարունակում:
Միաժամանակ, Նախագծի հիմնավորման 6-րդ կետի համաձայն՝ Նախագծի ընդունման արդյունքում կհաստատվի բարձր տեխնոլոգիաների ոլորտի մասնագիտական աշխատանքների ցանկը, ըստ որի՝ տնտեսավարող սուբյեկտերը «Բարձր տեխնոլոգիաների ոլորտի պետական աջակցության մասին» օրենքի և Հայաստանի Հանրապետության հարկային օրենսգրքի պահանջների բավարարման պարագայում կարող են օգտվել ոլորտի պետական աջակցությունից և հարկային արտոնություններից: 
Նշված հիմնավորման հաշվառմամբ՝ եթե որպես լիազորող նորմեր դիտարկվել են Հարկային օրենսգրքի 123-րդ հոդվածի 2-րդ մասը և 150-րդ հոդվածի 1.1-ին մասը՝ հարկ է նշել հետևյալը.
Հարկային օրենսգրքի 123-րդ հոդվածի 2-րդ մասի համաձայն՝ 
«2. Ռեզիդենտ շահութահարկ վճարողի հարկման բազայի որոշման նպատակով համախառն եկամտից նվազեցվում են նաև՝
1) ստացվող շահաբաժինները.
2) բացառապես Կառավարության սահմանած` բարձր տեխնոլոգիաների ոլորտի գործունեության տեսակների ցանկում ներառված գործունեության տեսակներով զբաղվող՝ անմիջականորեն ռեզիդենտ շահութահարկ վճարողի կողմից ներգրավված` Կառավարության սահմանած բարձր տեխնոլոգիաների ոլորտի մասնագիտական աշխատանքների ցանկում ներառված զբաղմունքներով զբաղվող անձնակազմի (բացառությամբ Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացիների ու քաղաքացիություն չունեցող ֆիզիկական անձանց) համար մասնագիտական աշխատանքի մասով հաշվարկված աշխատավարձի և դրան հավասարեցված այլ վճարումների 200 տոկոսը:
Սույն կետով սահմանված նվազեցումը կատարվում է՝ անկախ աշխատավարձը և դրան հավասարեցված այլ վճարումները շահութահարկով հարկման բազայի որոշման նպատակով համախառն եկամտից նվազեցնելու հանգամանքից:
Սույն կետի պահանջների պահպանմամբ սույն կետը կիրառվում է նաև այն ռեզիդենտ շահութահարկ վճարողների նկատմամբ, որոնք, հարկային տարվա ընթացքում բացառապես Կառավարության սահմանած` բարձր տեխնոլոգիաների ոլորտի գործունեության տեսակների ցանկում ներառված գործունեության տեսակներից ստացվող եկամուտներից բացի, ստացել են նաև այլ եկամուտներ՝ պայմանով, որ այդ եկամուտների տեսակարար կշիռը հարկային տարվա համախառն եկամտի մեջ չի գերազանցում 10 տոկոսը.
3) Կառավարության սահմանած չափանիշներին համապատասխանող և Օրենսգրքի 121-րդ հոդվածի 2-րդ մասի 4-րդ կետով նախատեսված մասնագիտական հանձնաժողովի դրական եզրակացությանն արժանացած գիտական հետազոտություններում և փորձարարական մշակումների աշխատանքներում անմիջականորեն ռեզիդենտ շահութահարկ վճարողի կողմից ներգրավված՝ Կառավարության սահմանած բարձր տեխնոլոգիաների ոլորտի մասնագիտական աշխատանքների ցանկում ներառված զբաղմունքներով զբաղվող անձնակազմի (բացառությամբ Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացիների ու քաղաքացիություն չունեցող ֆիզիկական անձանց) համար մասնագիտական աշխատանքի մասով հաշվարկված աշխատավարձի և դրան հավասարեցված այլ վճարումների 200 տոկոսը: Սույն կետով սահմանված նվազեցումը կատարվում է՝ անկախ աշխատավարձը և դրան հավասարեցված այլ վճարումները շահութահարկով հարկման բազայի որոշման նպատակով համախառն եկամտից նվազեցնելու հանգամանքից: (…)»: 
Նույն օրենսգրքի 150-րդ հոդվածի 1.1-ին մասի համաձայն՝ 
«1.1. Հարկային գործակալը Կառավարության սահմանած չափանիշներին համապատասխանող և Օրենսգրքի 121-րդ հոդվածի 2-րդ մասի 4-րդ կետով նախատեսված մասնագիտական հանձնաժողովի դրական եզրակացությանն արժանացած գիտական հետազոտությունների և փորձարարական մշակումների աշխատանքներում (այդ թվում՝ սեփական կարիքների համար) ներգրավված՝ Կառավարության սահմանած բարձր տեխնոլոգիաների ոլորտի մասնագիտական աշխատանքների ցանկում ներառված զբաղմունքներով զբաղվող անձնակազմին (բացառությամբ Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացիների ու քաղաքացիություն չունեցող ֆիզիկական անձանց) վճարվող աշխատավարձից և դրան հավասարեցված այլ վճարումներից եկամտային հարկը հաշվարկում է 10 տոկոս դրույքաչափով: (...)»:
Հաշվի առնելով նշված կարգավորումները՝ պարզ չէ, թե ինչ համատեքստում են դրանք դիտարկվել որպես Նախագծի ընդունման համար լիազորող նորմեր, քանի որ՝ 
- քննարկվող օրենսգրքի 123-րդ հոդվածի 2-րդ մասն ունի 3 կետեր, մինչդեռ հստակեցված չէ, թե որ կետի մասին է խոսքը, իսկ եթե խոսքը 2-րդ մասի 2-րդ կետի մասին է, ապա այն սահմանում է, թե ի թիվս այլնի, ռեզիդենտ շահութահարկ վճարողի հարկման բազայի որոշման նպատակով բացառապես Կառավարության սահմանած բարձր տեխնոլոգիաների ոլորտի մասնագիտական աշխատանքների ցանկում ներառված զբաղմունքներով զբաղվող անձնակազմի  (չդիտարկելով որոշ բացառություններ) համար մասնագիտական աշխատանքի մասով հաշվարկված աշխատավարձի և դրան հավասարեցված այլ վճարումների որքան տոկոսն է նվազեցվում համախառն եկամտից, 
- 150-րդ հոդվածի 1.1-րդ մասը սահմանում է հարկային գործակալի կողմից մասնագիտական հանձնաժողովի դրական եզրակացությանն արժանացած գիտական հետազոտությունների և փորձարարական մշակումների աշխատանքներում ներգրավված բարձր տեխնոլոգիաների ոլորտի մասնագիտական աշխատանքների ցանկում ներառված զբաղմունքներով զբաղվող անձնակազմին (չդիտարկելով որոշակի բացառությունները) վճարվող աշխատավարձից և դրան հավասարեցված այլ վճարումներից եկամտային հարկի հաշվարկման դրույքաչափը։
Ուստի, անգամ Օրենսգրքի նշված հոդվածներին հղում կատարելու դեպքում, գտնում ենք, որ դրանք չեն հանդիսանում Նախագծի բովանդակությանը համապատասխան լիազորող նորմեր։ 
	





               
Ընդունվել է:
Սույն նախագծի ընդունումը բխում է ՀՀ վարչապետի 2024 թվականի հունվարի 24-ի N 63-Ա որոշմամբ հաստատված հավելվածով սահմանված կիրարկումն ապահովող միջոցառումներից, մասնավորապես 2-րդ միջոցառումամբ է սահմանված, որի իրավական հիմքը «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 8-րդ կետն է և «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» 2024 թվականի դեկտեմբերի 4-ի N ՀՕ-499-Ն օրենքի 6-րդ և 7-րդ հոդվածները: 




	2. Նախագծի 2-րդ կետում նշված «հիմք է ընդունվում» բառերն առաջարկվում է փոխարինել «հիմք են ընդունվում» բառերով, քանի որ Նախագծի Հավելվածով սահմանված մասնագիտական աշխատանքների ցանկի սահմանման համար հիմք ընդունվող զբաղմունքների և մասնագիտությունների, մասնագիտացումների դասակարգիչները, որոնք հաստատվել են Էկոնոմիկայի նախարարի 2013 թվականի սեպտեմբերի 19-ի N 872-Ն և N 873-Ն հրամաններով, մեկից ավելի են։
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացվելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է:

	2. ՀՀ պետական եկամուտների կոմիտե

	05.03.2025

	
	01/3-3/14706-2025

	ՀՀ պետական եկամուտների կոմիտեն քննարկել է «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը.
1. Առաջարկում ենք նախագծի նախաբանում «123-րդ հոդվածի 2-րդ մասը և» բառերը փոխարինել «Հայաստանի Հանրապետության հարկային օրենսգրքի 123-րդ հոդվածի 2-րդ մասի 2-րդ և 3-րդ կետերը և» բառերով։
	Ընդունվել է:


	2. Նախագծի 2-րդ կետով սահմանվում է, որ նույն որոշման Հավելվածով սահմանված մասնագիտական աշխատանքների ցանկի սահմանման համար հիմք է ընդունվում ՀՀ էկոնոմիկայի նախարարի 19.09.2013թ. N 872-Ն և N 873-Ն հրամաններով հաստատված զբաղմունքների և մասնագիտությունների, մասնագիտացումների դասակարգիչները: Միաժամանակ, տվյալ ցանկում առկա են բազմաթիվ աշխատանքներ, որոնց համապատասխան դասակարգիչները բացակայում են ՀՀ էկոնոմիկայի նախարարի 19.09.2013թ. N 872-Ն և N 873-Ն հրամաններում։
Հայտնում ենք նաև, որ ՀՀ ԿԱ ՊԵԿ նախագահի 26.06.2012թ. N 197-Ն հրամանով հաստատված գրանցման հայտում լրացվում է աշխատողի պաշտոնի (մասնագիտության) կոդը` ՀՀ էկոնոմիկայի նախարարի 19.09.2013թ. N 872-Ն հրամանի համաձայն, ինչպես նաև տվյալ պաշտոնի (մասնագիտությամբ աշխատանքի անցնելու) նշանակման և տվյալ պաշտոնից ազատվելու (մասնագիտության փոփոխության) ամսաթիվը (օրը, ամիսը, տարին)։ Ընդ որում, հարկային գործակալը աշխատողի պաշտոնի (մասնագիտության) կոդը լրացնելիս հիմք է ընդունում տվյալ հրամանով հաստատված պաշտոնի (մասնագիտության) անվանման նկարագիրը։
Հետևաբար, առաջարկում ենք նախագծով սահմանվող մասնագիտական աշխատանքների ցանկը համապատասխանեցնել ՀՀ էկոնոմիկայի նախարարի 19.09.2013թ. N 872-Ն հրամանով հաստատված աշխատողների մասնագիտությունների, մասնագիտացումների և պաշտոնների դասակարգչին։
Միաժամանակ տեղեկացնում ենք, որ ՀՀ էկոնոմիկայի նախարարի 19.09.2013թ. N 873-Ն հրամանով հաստատված զբաղմունքների դասակարգչի վերաբերյալ տեղեկատվությունը գրանցման հայտում չի լրացվում։
	Ընդունվել է ի գիտություն

	3. ՀՀ աշխատանքի և սոցիալական հարցերի նախարարություն 
	05.03.2025

	
	ՆՄ/ԳԽ-2/5651-2025

	«Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագիծը Նախարարության կողմից ուղարկվել է նաև Միասնական սոցիալական ծառայության, ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի և «Աշխատանքի և սոցիալական հետազոտությունների ազգային ինստիտուտ» ՊՈԱԿ-ի կարծիքներին, որոնք ստանալուն պես Ձեզ կներկայացվեն լրացուցիչ։
	
Ընդունվել է








	4. ՀՀ աշխատանքի և սոցիալական հարցերի նախարարություն 
	11.03.2025

	
	ԱԺ/ԳԽ-2/6480-2025

	Ի լրումն մեր 04.03.2025 թ․N ՆՄ/ԳԽ-2/5651-2025 գրության՝ Ձեզ եմ ներկայացնում «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարության կարծիքը։
ԿԱՐԾԻՔ
«ԲԱՐՁՐ ՏԵԽՆՈԼՈԳԻԱՆԵՐԻ ՈԼՈՐՏԻ ՄԱՍՆԱԳԻՏԱԿԱՆ ԱՇԽԱՏԱՆՔՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի վերաբերյալ ներկայացվում է հետևյալը․
Առաջարկում ենք բարձր տեխնոլոգիաների ոլորտի մասնագիտական աշխատանքների ցանկում /այսուհետ՝ Ցանկ/ ներառել հետևյալ մասնագիտությունները, մասնագիտացումները և պաշտոնների անվանումները՝  թվային մարքեթինգի մասնագետ, ՏՀՏ նախագծի տեխնիկական ղեկավար, ՏՀՏ ավտոմատ թեստավորման մասնագետ և DevOps-ճարտարագետ /ոչ ամպային/։ 
Վերոնշյալից զատ, առաջարկում ենք Ցանկում ներառել նաև ՏՀՏ նախագծի ղեկավար, ՏՀՏ նախագծի համակարգող, ՏՀՏ նախագծի սեփականատեր մասնագիտությունները, որոնք թեև տեխնիկական մասնագիտություններ չեն, սակայն առանց վերջիններիս հնարավոր չէ ստեղծել որևէ ՏՀՏ համակարգ, հավելված, վեբ-պորտալ, մուլտիմեդիական հավելված։ 
Միաժամանակ նպատակահարմար ենք գտնում Ցանկում ներառել նաև գրաֆիկական դիզայների մասնագիտությունը, որը թեև ավանդաբար համարվել է հրատարակչական ոլորտի մասնագիտություն, սակայն տվյալ մասնագիտությունն այսօր սերտ կապված է բոլոր տեսակի հավելվածներ, ՏՀՏ համակարգեր ստեղծելու գործընթացի հետ։ 

	ՉԻ ընդունվել:
Առաջարկվող  զբաղմունքներն արդեն իսկ ներառված են Հավելվածում՝ համաձայն  եվրոպական դասակարգիչների (ESCO) ցանկում ներառված զբաղմունքների:

	5. ՀՀ կրթության, գիտության, մշակույթի և սպորտի նախարարություն
	05.03.2025

	
	01/9.3.2/6216-2025

	«Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի վերաբերյալ Կրթության, գիտության, մշակույթի և սպորտի նախարարությունն առաջարկություններ և դիտողություններ չունի:
	Ընդունվել է

	6. ՀՀ ֆինանսների նախարարություն
	05.03.2025

	
	01/9.3.2/6216-2025

	Ս.թ. մարտի 3-ի Ձեր թիվ 01/17․1/1741-2025 գրությամբ ներկայացված՝ «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծով առաջարկվում է ԲՏԱ ոլորտին տրամադրվող աջակցությունից և հարկային արտոնություններից օգտվելու նպատակով սահմանել բարձր տեխնոլոգիաների ոլորտի մասնագիտական աշխատանքների ցանկը՝ ՀՀ էկոնոմիկայի նախարարի 2013 թվականի սեպտեմբերի 19-ի N 872-Ն և N 873-Ն հրամաններով հաստատված զբաղմունքների և մասնագիտությունների, մասնագիտացումների դասակարգիչներին համապատասխան:
Վերոգրյալի կապակցությամբ, հայտնում ենք, որ ՀՀ կառավարության 2025 թվականի փետրվարի 13-ի «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» թիվ 142-Ն որոշման 1-ին կետով սահմանված հավելվածի համաձայն՝ բարձր տեխնոլոգիաների ոլորտի պետական աջակցության ենթակա գործունեության տեսակներ են համարվում, օրինակ՝ M72.19.1 և M72.20.0 դասակարգիչներին համապատասխան բնական գիտությունների բնագավառում գիտական հետազոտություններ և փորձարարական մշակումներ, ինչպես նաև հասարակական և հումանիտար գիտությունների բնագավառում գիտական հետազոտություններ և փորձարարական մշակումներ իրականացնելու գործունեությունները։
Այս առումով, հայտնում ենք, որ բնական գիտություն են նաև, օրինակ՝ կենսաբանությունը, երկրաբանությունը, մինչդեռ նախագծի 1-ին կետով սահմանվող հավելվածում նշյալ գիտությունների մասով մասնագիտական աշխատանքների տեսակներ սահմանված չեն։ Նույն խնդիրն առկա է նաև M72.20.0 դասակարգչին համապատասխան հասարակական և հումանիտար գիտությունների բնագավառում գիտական հետազոտություններ և փորձարարական մշակումներ իրականացնելու գործունեության և այլ գործունեությունների մասով։
Գտնում ենք, որ բարձր տեխնոլոգիաների ոլորտի մասնագիտական աշխատանքների ցանկը պետք է կազմվի այնպես, որ բարձր տեխնոլոգիաների ոլորտի պետական աջակցության ենթակա գործունեության բոլոր տեսակներով գործունեություն իրականացնելու դեպքում հնարավոր լինի օգտվել աշխատողների գծով առկա արտոնություններից և աջակցությունից։
Հաշվի առնելով վերոգրյալը՝ առաջարկում ենք քննարկել նախագծում համապատասխան լրացումներ կատարելու նպատակահարմարության հարցը:
	Ընդունվել է 

	7. ՀՀ էկոնոմիկայի նախարարություն
	05.03.2025

	
	01/4577-2025

	[bookmark: _Hlk191992691]Ի պատասխան Ձեր՝ 2025թ. մարտի 3-ի N01/17.1/1741-2025 գրության՝ հայտնում ենք, որ «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» Կառավարության որոշման նախագծի վերաբերյալ Էկոնոմիկայի նախարարությունն իր դիրքորոշումը կներկայացնի Կառավարության 2021թ. փետրվարի 25-ի N252-Լ որոշմամբ հաստատված հավելվածի 16-րդ կետով սահմանված ժամկետում:
	Ընդունվել է:

	8. ՀՀ էկոնոմիկայի նախարարություն
	14.03.2025

	
	01/5327-2025

	Ի լրումն Էկոնոմիկայի նախարարության ս․թ․ մարտի 5-ի N01/4577-2025 գրության՝ հայտնում ենք, որ «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» Կառավարության որոշման նախագծի վերաբերյալ էկոնոմիկայի նախարարությունն իր իրավասության շրջանակներում առաջարկություններ և դիտողություններ չունի։
Միաժամանակ տեղեկացնում ենք, որ Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N872-Ն հրամանում լրացումներ կատարելու մասին և Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N873-Ն հրամանում լրացումներ կատարելու մասին Էկոնոմիկայի նախարարի N675-Ն և N676-Ն հրամանները ս․թ․ մարտի 5-ին ներկայացվել են Արդարադատության նախարարություն՝ «Նորմատիվ իրավական ակտերի մասին» օրենքով սահմանված կարգով հրապարակելու նպատակով:
	Ընդունվել է ի գիտություն:

	9. ՀՀ վիճակագրական կոմիտե
	03.03.2025

	
	ՎԿ/2-16/1187-2025

	Ի պատասխան Ձեր՝ 03.03.2025թ.-ի թիվ 01/17․1/1741-2025 գրության, կապված «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ դիրքորոշման ներկայացման հետ, սույնով տեղեկացվում է Ձեզ, որ Արմստատը Նախագծի վերաբերյալ դիտողություններ և առաջարկություններ չունի, քանի որ խնդրո առարկա ոլորտի մասնագիտական աշխատանքների ցանկը բխում է «Զբաղմունքների դասակարգչից» (հաստատված Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 873-Ն հրամանով) և «Աշխատողների մասնագիտությունների, մասնագիտացումների և պաշտոնների դասակարգչից» (հաստատված Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 872-Ն հրամանով):
Ի լրումն վերոգրյալի՝ տեղեկացվում է Ձեզ նաև առ այն, որ 05.02.2025թ.-ի թիվ ՎԿ/2-16/681-2025 և 06.02.2025թ.-ի թիվ ՎԿ/2-16/710-2025 գրություններով (ի պատասխան ՀՀ էկոնոմիկայի նախարարի 31.01.2025թ.-ի թիվ 01/1781-2025 և թիվ 01/1773-2025 գրությունների) (կցվում են) Արմստատը ներկայացրել է իր բացասական դիրքորոշումը՝ կապված ՀՀ բարձր տեխնոլոգիական արդյունաբերության նախարարության կողմից մշակված՝ ««Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի 873-Ն և 872-Ն հրամաններում» փոփոխություններ կատարելու մասին նախագծերի» վերաբերյալ, հաշվի առնելով այն հանգամանքը, որ առաջարկվող փոփոխությունները հակասում էին ISCO–88 Զբաղմունքների միջազգային ստանդարտ դասակարգչի կառուցվածքին: Ելնելով նշվածից՝ Արմստատը առաջարկել էր խնդրի լուծումը դիտարկել ՀՀ աշխատանքի և սոցիալական հարցերի նախարարության կողմից «Եվրոպական հմտությունների, կոմպետենցիաների, որակավորումների և մասնագիտությունների» (ESCO-European Skills, Competences, Qualifications and Occupations) միջազգային դասակարգչի հենքով մշակված «Հմտությունների, կոմպետենցիաների, զբաղմունքների ազգային դասակարգչի» նախագծի ամբողջական մշակման և հաստատման համատեքստում և գտնում է, որ դա խնդրի լուծման ճիշտ տարբերակն է:

Կից ներկայացված 
ՎԿ/2-16/681-2025 և ՎԿ/2-16/710-2025 Գրություններ ստորև՝
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԷԿՈՆՈՄԻԿԱՅԻ ՆԱԽԱՐԱՐ 
ՊԱՐՈՆ ԳԵՎՈՐԳ ՊԱՊՈՅԱՆԻՆ

     Հարգելի՛ պարոն Պապոյան,
Ի պատասխան Ձեր՝ 31.01.2025թ.-ի թիվ 01/1781-2025 գրության, կապված ՀՀ Բարձր տեխնոլոգիական արդյունաբերության նախարարության (այսուհետ՝ ԲՏԱՆ) կողմից մշակված՝ ««Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 873-Ն հրամանում» (այսուհետ՝ Հրաման) լրացում կատարելու մասին նախագծի» (այսուհետ՝ Նախագիծ) վերաբերյալ դիրքորոշման ներկայացման հետ, սույնով տեղեկացվում է Ձեզ հետևյալը.
[bookmark: _Hlk189659242] Հրամանով հաստատված և ներկայում կիրառության մեջ գտնվող  «Զբաղմունքների դասակարգիչը» (այսուհետ՝ Դասակարգիչ) մշակվել է ISCO–88 Զբաղմունքների միջազգային ստանդարտ դասակարգչի հիման վրա, ինչը նշված է  նաև Դասակարգչի Մաս 1-ի 1-ին՝ «Կիրառման ոլորտը և կառուցվածքը» բաժնի 3-րդ կետում: Համաձայն նույն մասի 3-րդ՝ «Դասակարգչի կառուցման և կոդավորման սկզբունքները» բաժնով սահմանված դրույթների՝ Դասակարգիչը կառուցված է քառաստիճան դասակարգման սկզբունքով, իսկ դասակարգումը կատարվում է հիերարխիկ-ֆասետային եղանակով: Ըստ այդմ, դասակարգման մակարդակները՝ հաջորդական աստիճանակարգման սկզբունքով, ներառում են Դասակարգչի հիմնական խմբերը, ենթախմբերը, փոքր խմբերը և ստորին խմբերը: Մինչդեռ Նախագծով առաջարկվող լրացումները չեն համապատասխանում աստիճանակարգման նշված սկզբունքին, քանի որ առաջարկվող նոր զբաղմունքերի տեսակները Նախագծով նախատեսվում է ավելացնել Դասակարգչում նոր՝ 5-րդ բաժնով՝ Դասակարգչով սահմանվող դասակարգման համապատասխան մակարդակներում ներառելու փոխարեն, ինչը հակասում է  ISCO–88 Զբաղմունքների միջազգային ստանդարտ դասակարգչի կառուցվածքին: Ավելին, Նախագծով առաջարկվող որոշ զբաղմունքերի տեսակներ՝ համապատասխան ծածկագրերով, արդեն իսկ նախատեսված են Դասակարգչով (օրինակ. Դասակարգչի՝ «213» փոքր խմբի և դրա ներքո գտնվող որոշ ստորին խմբերի հետ համադրմամբ Նախագծում առկա են կրկնորդումներ, մասնավորապես՝ տվյալների բազաների ադմիստրատորների, վերլուծաբանների, ծրագրավորողների և այլ զբաղմունքների հետ կապված), ինչը, ըստ էության, ևս խախտում է Դասակարգչով նախատեսվող դասակարգման օբյեկտների միատեսակության և կրկնությունների բացառման սկզբունքը:
[bookmark: _Hlk189641280][bookmark: _Hlk189657523]Հաշվի առնելով վերոգրյալը, Արմստատը գտնում է, որ Նախագիծը բովանդակային և կառուցվածքային առումով կարիք ունի լրջագույն վերանայման՝ հաշվի առնելով դասակարգիչների մշակման համար միջազգային պրակտիկայում կիրառվող մոտեցումները՝ այդ թվում, ազգային օրենսդրությամբ սահմանվող առանձնահատկությունները: Նշվածը պայմանավորված է նաև այն հանգամանքով, որ ՀՀ աշխատանքի և սոցիալական հարցերի նախարարության (այսուհետ՝ ԱՍՀՆ) կողմից «Եվրոպական հմտությունների, կոմպետենցիաների, որակավորումների և մասնագիտությունների» (ESCO-European Skills, Competences, Qualifications and Occupations) միջազգային դասակարգչի հենքով մշակվել է «Հմտությունների, կոմպետենցիաների, զբաղմունքների ազգային դասակարգչի» նախագիծը (Նախագիծ 1), որում արդեն իսկ նախատեսված են բարձր տեխնոլոգիաների ոլորտի խնդրո առարկա զբաղմունքներին առնչվող խմբավորումները, որը ներկայում գտնվում է քննարկման փուլում [footnoteRef:1]:  [1:  Նախագիծ 1-ը աշխատանքային կարգով քննարկվել է նաև ՀՀ աշխատանքի և սոցիալական հարցերի նախարարի՝  «Հմտությունների, կոմպետենցիաների, զբաղմունքների ազգային դասակարգչի մշակման աշխատանքները կազմակերպելու նպատակով միջգերատեսչական աշխատանքային խումբ ստեղծելու և խմբի անհատական կազմը հաստատելու մասին» N 141-Ա/1 հրամանով ստեղծված աշխատանքային խմբի շրջանակներում՝ 19.12.2024թ.-ին:
] 

Հաշվի առնելով վերոգրյալը՝ առաջարկվում է Նախագծով առաջարկվող զբաղմունքների դասակարգման խնդրի լուծումը դիտարկել Նախագիծ 1-ով նախատեսվող դասակարգչի ամբողջական մշակման և հաստատման համատեքստում: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԷԿՈՆՈՄԻԿԱՅԻ ՆԱԽԱՐԱՐ 
ՊԱՐՈՆ ԳԵՎՈՐԳ ՊԱՊՈՅԱՆԻՆ
    Հարգելի՛ պարոն Պապոյան,
 Ի պատասխան Ձեր՝ 31.01.2025թ.-ի թիվ 01/1773-2025 գրության, կապված      ՀՀ բարձր տեխնոլոգիական արդյունաբերության նախարարության (այսուհետ՝ ԲՏԱՆ) կողմից մշակված՝ ««Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 872-Ն հրամանում» լրացում կատարելու մասին նախագծի» վերաբերյալ դիրքորոշման ներկայացման հետ, սույնով տեղեկացվում է Ձեզ հետևյալը.
Խնդրո առարկա առաջարկվող փոփոխությունները թղթակցում են ԲՏԱՆ-ի կողմից մշակված և Ձեր՝ 31.01.2025թ.-ի թիվ 01/1781-2025 գրությամբ Արմստատին ներկայացված ««Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 873-Ն հրամանում» լրացում կատարելու մասին նախագծով» առաջարկվող փոփոխություններին, ինչի վերաբերյալ Արմստատը 05.02.2025թ.-ի թիվ ՎԿ/2-16/681-2025 գրությամբ Ձեզ է ներկայացրել իր դիրքորոշումը և առաջարկում է սույն խնդրի լուծումը դիտարկել ևս ՀՀ աշխատանքի և սոցիալական հարցերի նախարարության կողմից «Եվրոպական հմտությունների, կոմպետենցիաների, որակավորումների և մասնագիտությունների» (ESCO-European Skills, Competences, Qualifications and Occupations) միջազգային դասակարգչի հենքով մշակված «Հմտությունների, կոմպետենցիաների, զբաղմունքների ազգային դասակարգչի» նախագծի ամբողջական մշակման և հաստատման համատեքստում: 
	Ընդունվել է:
Նախագծով նախատեսված Զբաղմունքների դասակարգիչները  վերցվել  են ՀՀ աշխատանքի և սոցիալական հարցերի նախարարության կողմից «Եվրոպական հմտությունների, կոմպետենցիաների, որակավորումների և մասնագիտությունների» (ESCO-European Skills, Competences, Qualifications and Occupations) միջազգային դասակարգչի հենքով մշակված «Հմտությունների, կոմպետենցիաների, զբաղմունքների ազգային դասակարգչի» նախագծից:


	10. ՀՀ արդարադատության նախարարություն

	    Ի պատասխան Ձեր՝ 2025 թվականի մարտի 10-ի 
01/17․1/1928-2025 գրության՝ կից ներկայացվում է «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի
	«Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի հավելվածով հաստատված մասնագիտական աշխատանքների ցանկի համարակալումն անհրաժեշտ է վերանայել, մասնավորապես, «Տվյալների շտեմարանների և ցանցերի մասնագետներ» բաժնի 4-րդ գլխից հետո անհրաժեշտ է ճշտել թե որ բաժնի, գլխի մասին է խոսքը և վերանայել համարակալումը՝ նկատի ունենալով, որ 9-րդ կետին հաջորդում է 123-րդ կետը, 201-րդ կետին հաջորդում է 1-ին կետը և այլն:
	Ընդունվել է:






